
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
洪家不利於東宮，東宮薄待於洪家之說，公傳道之，此時世人之急於榮利，隨時化身之徒，一時投入，號爲十學士，並爲一套，害先親。庚寅三月，募得淸州韓鍮之徒，嗾出凶疏，此龜柱之所作頭也。

所謂鍮也，以鄕曲土班，無文無識，愚悖凶獰，不參人類者也。其時英廟激怒於儒賢宋明欽、申暻非，毀四十年苦心所成之蕩平，罪宋與申，頒《裕昆錄》，盖言學者誤國，戒後嗣王勿用
學者之意也。此實過中之擧也，孰不憂歎！八十人君之過擧，譬如人家老親，以無情之事，有所激惱，則子弟輩無所失而呼服，以爲彌縫之樣。其時先親不欲致激於聖心，以爲請布只爲目前無事之計也，亦逢時艱險之故也。先親只知保護東宮，其餘

